
					এই পাতাটির মুদ্রণ সংশোধন করা প্রয়োজন। 
VSD GN রবীন্দ্র-রচনাবলী
বুদ্ধ, আজ এই প্ৰথম, তাহার মহিমান্বিত পূর্বপুরুষদের প্রতি কর্তব্য বিস্মৃত হইয়া স্বীকার করিলেন যে তিনি গরিব, স্বীকার করিলেন যে আমাকে লাভ করিয়া নয়নজোড়-বংশের গৌরবহানি হয় নাই । আমি যখন বৃদ্ধকে অপদস্থ করিবার জন্য চক্রান্ত করিতেছিলাম তখন বৃদ্ধ আমাকে পরম সৎপাত্র জানিয়া একান্ত মনে কামনা করিতেছিলেন ।
Česë Yeo R
প্ৰতিহিংসা
মুকুন্দবাবুদের ভূতপূর্ব দেওয়ানের পৌত্রী, বর্তমান ম্যানেজারের স্ত্রী ইন্দ্ৰাণী অশুভক্ষণে বাবুদের
তৎপূর্বকার ইতিহাস সংক্ষেপে বলিয়া রাখিলে কথাটা পরিষ্কার হইবে । এক্ষণে মুকুন্দবাবুও ভূতপূর্ব, তাহার দেওয়ান গৌরীকান্তও ভূতপূর্ব ; কালের আহবান অনুসারে উভয়ের কেহই স্বস্থানে সশরীরে বর্তমান নাই । কিন্তু যখন ছিলেন তখন উভয়ের মধ্যে বন্ধন অত্যন্ত দৃঢ় ছিল ; পিতৃমাতৃহীন গৌরীকাস্তের যখন কোনো জীবনোপায় ছিল না। তখন মুকুন্দলাল কেবলমাত্র মুখ দেখিয়া তাহাকে বিশ্বাস করিয়া তাহার উপরে নিজের ক্ষুদ্র বিষয়সম্পত্তির পর্যবেক্ষণের ভার দেন । কালে প্ৰমাণ হইল যে, মুকুন্দলাল ভুল করেন নাই । কীট যেমন করিয়া বাল্মীকি রচনা করে, স্বৰ্গকামী যেমন করিয়া পুণ্যসঞ্চয় করে, গৌরীকান্ত তেমনি করিয়া অশ্রান্ত যত্রে তিলে তিলে দিনে দিনে মুকুন্দলালের বিষয় বুদ্ধি করিতে লাগিলেন । অবশেষে যখন তিনি কৌশলে আশ্চর্য সুলভ মূল্যে তরফ বাক্যগাডি ক্রয় করিয়া মুকুন্দলালের সম্পত্তিভুক্ত করিলেন তখন হইতে মুকুন্দবাবুরা গণ্যমান্য
তাহার কোঠাবাড়ি, জোতজমা এবং পূজাৰ্চনা বিস্তার লাভ করিল । এবং যিনি এক কালে সামান্য তহশিলদার শ্রেণীর ছিলেন তিনিও সাধারণের নিকট দেওয়ানজি নামে পরিচিত হইলেন ।
ইহাই ভূতপূর্ব কালের ইতিহাস । বর্তমান কালে মুকুন্দবাবুর একটি পোষ্যপুত্ৰ আছেন, তাহার নাম বিনোদবিহারী ! এবং গৌরীকান্তের সুশিক্ষিত নাতজামাই অম্বিকাচরণ তাহদের ম্যানেজারের কাজ করিয়া থাকেন । দেওয়ানজি তাহার পুত্র রমাকান্তকে বিশ্বাস করিতেন না- সেইজন্য বাৰ্থক্যবশত নিজে যুখন কাজ ছাডিয়া দিলেন তখন পুত্রকে লঙ্ঘন করিয়া নাতজামাই অম্বিককে আপনি কার্যে নিযুক্ত করিয়া দিলেন ।
কাজকর্ম বেশ চলিতেছে ; পূর্বের আমলে যেমন ছিল এখনো সকলই প্রায় তেমনি আছে, কেবল একটা বিষয়ে একটু প্ৰভেদ ঘটিয়াছে ; এখন প্ৰভু-ভূত্যের সম্পর্ক কেবল কাজকর্মের সম্পর্কহৃদয়ের সম্পর্ক নহে । পূর্বকালে টাকা সস্তা ছিল এবং হৃদয়টাও কিছু সুলভ ছিল, এখন সর্বসম্মতিক্রমে হৃদয়ের বাজে খরচটা একপ্রকার রহিত হইয়াছে ; নিতান্ত আত্নীয়ের ভাগেই টানাটনি পডিয়াছে, তা বাহিরের লোকে পাইবে কোথা হইতে ।
ইতিমধ্যে বাবুদের বাড়িতে দৌহিত্রের বিবাহে বউভাতের নিমন্ত্রণে দেওয়ানজির পৌত্রী ইন্দ্ৰাণী গিয়া উপস্থিত হইল ।
সংসারটা কৌতুহলী অদৃষ্টপুরুষের রাসায়নিক পরীক্ষাশালা । এখানে কতকগুলা বিচিত্ৰচরিত্র মানুষ একত্ৰ করিয়া তাহদের সংযোগ-বিয়োগে নিয়ত কত চিত্ৰবিচিত্র অভূতপূর্ব ইতিহাস সৃজিত হইতেছে, द्धटाशद्र स्टाद्र म९-ा क्रा2ि ।

		 এই পাতা শেষ সম্পাদিত হয়েছে ১২:১৫টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

